
 
 KATHY HOCHULگورنر   2025/6/24 :لیے کے ریلیز  فوری

 
 

ملین کی سرمایہ   13.7$نے ہڈسن ویلی میں دو اہم سڑکوں پر سفر میں بہتری لانے کے لیے  HOCHULگورنر 
  کاری کا اعلان کیا ہے

  
پر سطح دوبارہ ہموار کرنے کے پروجیکٹس  52اور پٹنیم کاؤنٹی میں اسٹیٹ روٹ  17اورنج کاؤنٹی میں اسٹیٹ روٹ 

 سے پائیداری اور نقل و حرکت میں بہتری آئے گی 
  
  

)کیتھی ہوکل( نے آج اعلان کیا ہے کہ ہڈسن ویلی میں دو اہم شاہراہوں پر سفر میں بہتری   Kathy Hochulگورنر 
ملین کی   13.7$لانے کے لیے بنیادی ڈھانچے کے دو پروجیکٹس پر کام شروع ہو گیا ہے۔ یہ دونوں پروجیکٹس 

اور پٹنیم کاؤنٹی میں اسٹیٹ   17سرمایہ کاری کی نمائندگی کرتے ہیں جن کے تحت اورنج کاؤنٹی میں اسٹیٹ روٹ 
کے اہم حصوں کی سطح دوبارہ ہموار کی جائے گی جس کے نتیجے میں ان دونوں شاہراہوں کی پائیداری   52روٹ 

ہ بنایا جائے گا۔ توقع ہے کہ یہ دونوں پروجیکٹس اس موسمِ  میں اضافہ ہو گا اور مسافروں کے لیے سفر زیادہ آرام د 
خزاں میں مکمل ہو جائیں گے اور یہ ریاست نیو یارک کے بنیادی ڈھانچے کو دوبارہ بہتر بنانے کے حوالے سے 

)ہوکل( کی غیر متزلزل وابستگی کا حصہ ہیں، تاکہ کمیونٹیز کو آپس میں جوڑا جا سکے، ہماری   Hochulگورنر 
  معیشت کو فروغ دیا جا سکے، اور معیارِ زندگی بہتر بنایا جا سکے۔

  
"ہم نیو یارک کے شہریوں کو ایک جدید اور قابلِ اعتماد سفری نیٹ ورک فراہم کرنے کے اپنے عزم پر پوری رفتار  

"ہڈسن ویلی کے مسافر بخوبی جانتے ہیں کہ معیاری سڑکوں  )ہوکل( نے کہا۔ Hochulگورنر سے کام کر رہے ہیں،" 
سے ان کی روزمرہ زندگی میں کتنا فرق آ سکتا ہے اور یہ دونوں پروجیکٹس اس علاقے کی دو اہم شاہراہوں کو بحال  

  کرنے میں مدد دیں گے، جس کے نتیجے میں سفر مزید ہموار اور پریشانیوں سے پاک ہو گا۔"
  

ملین لاگت والا ایک پروجیکٹ شامل ہے جس کے تحت اورنج کاؤنٹی کے والکل ٹاؤن میں اسٹیٹ   9.7$اس کام میں 
کے پانچ میل طویل حصے کی سطح دوبارہ تیار   17اور سولیوان کاؤنٹی کی حد کے درمیان اسٹیٹ روٹ  302روٹ 

ود متعدد کاروباری و  لوئر ہڈسن ویلی اور جنوبی سلسلے اور کیٹ اسکلز میں موج 17کی جائے گی۔ اسٹیٹ روٹ 
  تفریحی مقامات کے درمیان ایک اہم رابطہ فراہم کرتا ہے۔

  
اور ڈچس  311ملین لاگت والے ایک پروجیکٹ کے تحت پٹنیم کاؤنٹی کے کینٹ ٹاؤن میں اسٹیٹ روٹ   4$مزید برآں 

کے تین میل طویل حصے کی سطح دوبارہ تیار کرنے کا کام کیا جائے گا۔   52کاؤنٹی کی حد کے درمیان اسٹیٹ روٹ 
  اہم رابطہ فراہم کرتی ہے۔تک ایک  84یہ سڑک مقامی رہائشیوں اور کاروباری اداروں کے لیے انٹراسٹیٹ 

  
ان دونوں پروجیکٹس میں موجودہ سڑک کی تہہ کو باریک توڑ کر دوبارہ بچھانے کا کام شامل ہے جس میں وارم مکس 

فائبر سے مضبوط کیا گیا اسفالٹ استعمال کیا جائے گا جو زیادہ دیرپا، مزید مضبوط ہوتا ہے اور اس میں کم دراڑیں  
ی نظر آنے کی صلاحیت بڑھانے کے لیے روشنی منعکس  پڑتی ہیں۔ طوفانوں کے دوران فرش کی سطح کے نشانات ک

کرنے والے ایپوکسی پینٹ کے ساتھ کھدائی کے اندر لگانے والی جڑی ہوئی پٹی بھی شامل کی جائے گی۔ مزید برآں، 
ٹریفک سگنلز کو اپ گریڈ کیا جائے گا، نکاسیٔ آب میں بہتریوں کے اقدامات شامل کیے جائیں گے، اور جہاں کرب  

( کی  Americans with Disabilities Act, ADAوجود ہیں، انہیں معذور افراد کے امریکی ایکٹ )ریمپس م
  موجودہ ہدایات کے مطابق بنایا جائے گا۔

  



عوام کی سفر میں مشکلات کو کم سے کم رکھنے کے لیے زیادہ تر کام رات کے وقت انجام دیا جائے گا جبکہ سطح  
 کاری کے آپریشنز کے دوران صرف ایک لین کو بند کیا جائے گا۔  

  
 Marie( کی کمشنر  Department of Transportationریاست نیو یارک کے محکمۂ آمد و رفت )

Therese Dominguez  ،بفلو سے مونٹاک تک تمام چھوٹے اور بڑے )میری تھیریس ڈومینگز( نے کہا"
ویں صدی کا ایک ایسا سفری نیٹ ورک قائم کرنے میں بے مثال پیش  21پروجیکٹس کے ذریعے ریاست نیو یارک میں  

رفت کی جا رہی ہے جو لوگوں کو آپس میں جوڑتا ہے اور معاشی ترقی اور خوشحالی کے نئے مواقع فراہم کرتا ہے۔  
پروجیکٹس سے اس خطے کی دو اہم ترین شاہراہوں پر سفر میں بہتری لائی جائے گی، جس سے   ہڈسن ویلی میں ان دو

  افراد اور سامان کو اپنی مطلوبہ منزل تک محفوظ اور مؤثر طریقے سے پہنچانے میں آسانی ہو گی۔" 
  

سے لے کر ڈچس کاؤنٹی کی سرحد تک    311روٹ ")پیٹر ہارکہیم( نے کہا،  Peter Harckhamریاستی سینیٹر  
کی مرمت اور تجدید کے اس اہم کام سے حفاظت میں نمایاں   52کے راستے پر واقع، ایک مصروف سڑک، روٹ 

بہتری آئے گی، گاڑیوں کی ٹوٹ پھوٹ کے امکانات کم ہوں گے، اور مقامی معاشی سرگرمیوں کو سہارا ملے گا۔ 
ی راستے کی نئی تیار شدہ اور دوبارہ بنائی گئی سطح کے ذریعے بہتری لاتے  ہمارے اس خطے میں ایک اہم سفر

  ہوئے، ہم پوری پٹنیم کاؤنٹی کے اس اہم معاشی ذریعۂ نقل و حمل کی پائیداری کو یقینی بنا رہے ہیں۔"
  

شاہراہ کے اس حصے کو کافی عرصے سے ایک بڑی تبدیلی کی  " )پاؤلا کے( نے کہا، Paula Kayرکن اسمبلی 
ضرورت تھی۔ اس پروجیکٹ سے نہ صرف مقامی مسافروں کا وقت اور پیسہ بچایا جائے گا بلکہ سڑک پر موجود ہر  
فرد کی حفاظت میں بھی بہتری لائی جائے گی۔ ہمیں یقین ہے کہ اب مزید مسافر ہماری بالائی ریاست کی کمیونٹیز کی  

صورتی کا تجربہ حاصل کر سکیں گے اور ہمارے پارکس اور مقامی کاروباری اداروں کو سہارا ملے گا۔ مجھے  خوب
)ہوکل( میرے ساتھ بالائی ریاست کے بنیادی ڈھانچے کو مضبوط بنانے کے ویژن میں   Hochulخوشی ہے کہ گورنر 

  شریک ہیں اور میں پرُامید ہوں کہ اس سرمایہ کاری سے آنے والے برسوں تک دیرپا فوائد سامنے آئیں گے۔"
  

"یہ سرمایہ کاری ہمارے رہائشیوں اور سیاحوں )کیون برن( نے کہا،  Kevin Byrneپٹنیم کاؤنٹی کے ایگزیکٹیو  
میں ذاتی طور پر گزشتہ دو برسوں میں مقننہ کی  کے لیے زیادہ محفوظ اور مضبوط سڑکیں یقینی بنائے گی۔ 

ٹرانسپورٹیشن سے متعلق مشترکہ بجٹ سماعت میں پیش ہو چکا ہوں، جہاں ہم نے متعدد ضروریات کو اجاگر کیا تھا،  
بھی شامل ہے کیونکہ یہ کاؤنٹی کی سب سے زیادہ استعمال ہونے والی سڑکوں میں سے ایک ہے۔   52جن میں روٹ  
ۂ تکمیل تک پہنچانے میں ریاستی حکومت میں اپنے تمام شراکت داروں کا شکر گزار ہوں۔ میں جانتا ہوں  اس کام کو پای

کہ یہ کام ہمارے رہائشیوں کے لیے بہت اہمیت رکھتا ہے۔ اس پروجیکٹ سے ہمیں مضبوط کمیونٹیز بنانے اور 
  اقتصادی ترقی کو فروغ دینے میں مدد ملے گی۔"

  
 محکمۂ آمدورفت کے بارے میں

ریاست نیو یارک کے محکمۂ آمد و رفت کا مقصد اور مشن ایک محفوظ، قابلِ بھروسہ، مساوی، اور لچکدار آمدورفت  
کا نظام فراہم کرنا ہے جو کمیونٹیز کو آپس میں مربوط کرے، معیارِ زندگی کو بہتر بنائے، ماحول کی حفاظت کرے،  

  اور ریاست نیو یارک کی معاشی بہبود کی کفالت کرے۔
 

  زندگیاں داؤ پر ہیں؛ ہائی وے کے محنت کشوں کی خاطر آہستہ ہو جائیں اور آگے بڑھیں! 
 

ویب  پر فالو کریں، یا ان کی  Instagramیا  Xپر تلاش کریں، ہمیں Facebookمزید معلومات کے لیے، ان کو 
وزٹ کریں یا مفت   www.511NY.orgپر کال کریں،   511پر جائیں۔ سفر کی تازہ ترین معلومات کے لیے،  سائٹ

511NY موبائل ایپ ڈاؤن لوڈ کریں۔  

